
ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. Արդարադատության նախարարություն
	[bookmark: _GoBack]03.07.2023թ.

	
	N //31729

	Դիտողություններ և առաջարկություններ չկան
	

	2. Առողջապահության նախարարություն

	16.05.2023թ.

	
	N ԱԱ/04/11136

	1. Ի պատասխան Ձեր 2023 թվականի մայիսի 12-ի թիվ 
1/01.2/755-2023 գրության՝ «Բնապահպանական ծրագրերով նախատեսված միջոցառումների իրականացման առաջնայնությունները կամ դրանց փոփոխությունները շրջակա միջավայրի ոլորտի և առողջապահության ոլորտի լիազոր մարմինների հետ համաձայնեցման կարգը սահմանելու և Հայաստանի Հանրապետության կառավարության 2002 թվականի սեպտեմբերի 26-ի N 1544-Ն որոշումն ուժը կորցրած ճանաչելու մասին» Կառավարության որոշման նախագծի (այսուհետ՝ Նախագիծ) վերաբերյալ հայտնում եմ հետևյալը
Նախագծի 4-րդ կետով նշված է՝ «Լիազոր մարմնի կողմից առաջնայնությունների կամ դրանց փոփոխությունների վերաբերյալ սույն կարգի 3-րդ և 5-րդ կետերով սահմանված ժամկետներում համաձայնություն չտալու, 3-րդ կետով սահմանված ժամկետում առաջարկություններ չներկայացնելու կամ առաջնայնությունները կամ դրանց փոփոխությունները չվերադարձնելու դեպքում դրանք համարվում են  Լիազոր մարմնի կողմից համաձայնեցված», սակայն 5-րդ կետը վերաբերվում է համայնքի ղեկավարի կողմից իրականացվող գործընթացներին և Լիազոր մարմնի կողմից համաձայնություն չտալու ժամկետներ տվյալ կետով չի սահմանվում:
	Չի ընդունվել 

Որոշման նախագծի 1-ին կետով նախատեսված հավելվածի 3-րդ կետով սահմանված է 15-օրյա ժամկետ վերը նշված կետի 1-3 ենթակետերով նախատեսված գործողությունների համար, այդ թվում՝ համայնքի ղեկավարին միջոցառումների իրականացման առաջնայնությունները կամ դրանց փոփոխությունները վերադարձնելը՝ «Ընկերությունների կողմից վճարվող բնապահպանական հարկի նպատակային օգտագործման մասին»  օրենքի 4-րդ հոդվածի 3-րդ մասով սահմանված դեպքերում։

	2. Միաժամանակ առաջարկում եմ Նախագծով կարգավորել նաև միայն բնապահպանական, կամ միայն առողջապահական բաղադրիչ պարունակող ծրագրերի համաձայնեցմանը վերաբերվող դրույթները:
	Չի ընդունվել

Համաձայն «Ընկերությունների կողմից վճարվող բնապահպանական հարկի նպատակային օգտագործման մասին»  օրենքի 3-րդ հոդվածի՝ բնապահպանական ծրագիրը ներառում է համայնքի վարչական սահմաններում գտնվող օդային, ջրային և հողային տարածքներում ընկերությունների գործունեությամբ պայմանավորված` շրջակա միջավայրի պահպանությանն ու բարելավմանը և մարդու առողջությանը հասցված վնասի վերականգնմանը կամ վնասակար ազդեցության մեղմմանն ուղղված միջոցառումները։ Հետևաբար՝ կարգավորումը վերաբերում է բնապահպանական ծրագրում ներառված բնապահպանական և առողջապահական բոլոր միջոցառումներին։

	3. Կարգի 2-րդ կետը առաջարկում եմ խմբագրել, հաշվի առնելով, որ համայնքի վարչական տարածքում ընկերությունների գործունեության հետևանքով շրջակա միջավայրի և այլ գործոնների մարդու առողջության վրա բացասական ազդեցության պատճառահետևանքային կապը հաստատելու համար անհրաժեշտ է իրականացնել երկարատև և խորացված համաճարակաբանական հետազոտություններ` զուգորդելով լաբորատոր հետազոտությունների հետ` ներգրավելով գիտական ներուժը, հետևաբար վերոնշյալ գործընթացը համայնքի ղեկավարի կողմից կատարելը իրատեսական չէ:
	Չի ընդունվել

Կարգավորմամբ նախատեսված չէ նշված գործընթացի իրականացում համայնքի ղեկավարի կողմից, այլ ծրագրի նախագծի մշակման գործընթացի ընթացքում համայնքի ղեկավարը կազմակերպում է համայնքի բնապահպանական ու առողջապահական հիմնախնդիրների բացահայտման, ուսումնասիրման, գնահատման, դրանց լուծման երկարաժամկետ ու կարճաժամկետ միջոցառումների մշակման աշխատանքներ

		3. Էկոնոմիկայի նախարարություն

	29.05.2023թ.

	
	N 01/9355

	Դիտողություններ և առաջարկություններ չկան
	

	4. Տարածքային կառավարման և ենթակառուցվածքների նախարարություն 
	24.05.2023թ.

	
	N ԳՍ/26.2/15120

	1․ «Բնապահպանական ծրագրերով նախատեսված միջոցառումների իրականացման առաջնայնությունները կամ դրանց փոփոխությունները շրջակա միջավայրի ոլորտի և առողջապահության ոլորտի լիազոր մարմինների հետ համաձայնեցման կարգը սահմանելու և Հայաստանի Հանրապետության կառավարության 2002 թվականի սեպտեմբերի 26-ի N 1544-Ն որոշումն ուժը կորցրած ճանաչելու մասին» Կառավարության որոշման նախագծի վերաբերյալ․
1)	Որոշման նախագծի 2-րդ կետում «մինչև» բառը կրկնվում է, 
	Ընդունվել է

	2. 2)	Որոշման նախագծի 3-րդ կետում նախատեսված իրավակարգավորումը, համաձայն որի՝ որոշումը տարածվում է 2023 թվականի հունվարի 1-ից հետո ծագած իրավահարաբերությունների վրա, կարող է խնդրահարույց լինել` հաշվի առնելով որ մինչև հունիսի 1-ը սույն որոշման նախագծի ընդունումը խիստ անհավանական է, իսկ որոշման նախագծով նախատեսվում է միջոցառումների իրականացման առաջնայնությունները մինչև Ծրագրի իրականացման տարվան նախորդող տարվա հունիսի 1-ը էլեկտրոնային փաստաթղթաշրջանառության համակարգով ներկայացնել Լիազոր մարմիններին՝ համաձայնեցման,
	Ընդունվել է

	3. 3)	Նախագծով հաստատվելիք հավելվածի 2-րդ կետի 2-րդ նախադասությունը (լիազոր մարմիններին համաձայնեցմանը ներկայացված) և 3-րդ կետի 2-րդ ենթակետը խմբագրման անհրաժեշտություն ունեն (բովանդակությունից պարզ չէ, թե նախարարությունը ինչ պետք է ներկայացնի),
	Ընդունվել է

	4. 4)	Հավելվածի 4-րդ կետում անհրաժեշտ է «առաջնայնությունների» բառից առաջ լրացնել «միջոցառումների իրականացման» բառերը։
	Ընդունվել է

	5. Ֆինանսների նախարարություն
	05.06.2023թ.

	
	N 01/9-2/10828

	1. Ձեր 12.05.2023թ. N 1/01.2/755-2023 գրությամբ ներկայացված ՀՀ կառավարության «Բնապահպանական ծրագրերով նախատեսված միջոցառումների իրականացման առաջնայնությունները կամ դրանց փոփոխությունները շրջակա միջավայրի ոլորտի և առողջապահության ոլորտի լիազոր մարմինների հետ համաձայնեցման կարգը սահմանելու և Հայաստանի Հանրապետության կառավարության 2002 թվականի սեպտեմբերի 26-ի N1544-Ն որոշումն ուժը կորցրած ճանաչելու մասին» որոշման նախագծի վերաբերյալ հայտնում ենք հետևյալը.
Նախագծով առաջարկվում է սահմանել «Ընկերությունների կողմից վճարվող բնապահպանական հարկի նպատակային օգտագործման մասին» օրենքի (այսուհետ՝ Օրենք) 1-ին հոդվածով սահմանված բնապահպանական ծրագրով նախատեսվող միջոցառումների իրականացման առաջնայնությունների կամ դրանց փոփոխությունների՝ շրջակա միջավայրի ոլորտի և առողջապահության ոլորտի լիազոր մարմինների հետ համաձայնեցման ընթացակարգերի առավել սեղմ, հստակ և արդյունավետ ժամկետներ, ինչպես նաև սահմանել միատեսակ ընթացակարգ՝ միջոցառումների իրականացման առաջնայնությունների և դրանց փոփոխությունների համաձայնեցման համար: Այս կապակցությամբ հայտնում ենք.
ա/ Նախագծի 1-ին կետով հաստատվող կարգի (Կարգ) 2-րդ կետով սահմանված է, որ սույն կետում նշված ժամկետներից հետո լիազոր մարմինների համաձայնեցմանը ներկայացված միջոցառումների իրականացման առաջնայնությունները կամ դրանց փոփոխությունները լիազոր մարմինների կողմից չեն համաձայնեցվում: Մինչդեռ 6-րդ կետով հնարավորություն է ընձեռվում, որ սույն կարգի 3-րդ կետի 3-րդ ենթակետով նախատեսված դեպքում (Օրենքի 4-րդ հոդվածի 3-րդ մասով սահմանված դեպքեր (համաձայնություն չտալու դեպքեր)) Լիազոր մարմինների համաձայնեցմանը ներկայացնել նոր միջոցառումների իրականացման առաջնայնություններ կամ դրանց փոփոխություններ: Հետևաբար առաջարկում ենք պարզաբանել 2 կետերի միջև առկա անհամապատասխանությունը:
	Չի ընդունվել

Նախագծի՝ նշված կետերի միջև անհամապատասխանություն առկա չէ։ Նախագծի հավելվածի 6-րդ կետում հղում է կատարվում Նախագծի  հավելվածի 3-րդ կետի 3-րդ ենթակետով նախատեսված դեպքերին, երբ համայնքին հնարավորություն է տրվում ներկայացնել նոր ծրագիր կամ դրանց փոփոխություններ։ Նախագծի հավելվածի 2-րդ կետով նախատեսված ժամկետները գործում են նաև նոր ծրագրի կամ դրանց փոփոխությունների համար։


	2. բ/ Կարգի 3-րդ կետի 2-րդ ենթակետում անհասկանալի է շարադրանքը, այսինքն՝ վերջինից պարզ չէ, թե Լիազոր մարմինները 15-օրյա ժամկետում միջոցառումների իրականացման առաջնայնությունների կամ դրանց փոփոխությունների վերաբերյալ ինչ են ներկայացնում (դիտողություն, առաջարկություն): Ուստի ենթակետը վերաշարադրման կարիք ունի:
	Ընդունվել է

	6. Երևանի քաղաքապետարան
	24.05.2023թ.

